
 

 

 

Borgarráð  
 

Reykjavík, 24. mars 2025 
FAS24100069 

 
 
 
Bæjarflöt 17, leiga 
 
Óskað er eftir að borgarráð samþykki meðfylgjandi viðauka við leigusamning við 
Esjuborg ehf., kt. 620906-2200, um atvinnuhúsnæði að Bæjarflöt 17, Reykjavík. 
 
Greinargerð. 
Um er að ræða 885,9 fermetra húsnæði sem hefur verið nýtt undir dagþjónustu fatlaðra 
frá árinu 2015. 
Viðaukinn felur í sér framlengingu á gildistíma núverandi leigusamnings til 1. júní 2025. 
Leigufjárhæð helst óbreytt og gert er ráð fyrir henni í fjárhagsramma Velferðarsviðs. 
 
 
 
 
 

Virðingarfyllst, 
 

Óli Jón Hertervig 
Fjármála- og áhættustýring 

Eignaskrifstofa 
 
 

 
 
 
 
Hjálagt: 
Viðauki I við leigusamning um Bæjarflöt 17 
Upprunalegur leigusamningur, dags. 19. janúar 2015 
Leigusamningur, dags. 20. ágúst 1999 
Leigusamningur, dags. 28. febrúar 2001 

 
 
 



  

 
Undirritaðir samningsaðilar, Esjuborg ehf.  kt. 620906-2200, Skútuvogi 12D,  104  Reykjavík, sem leigusali 
og Reykjavíkurborg kt. 530269-7609 vegna Reykjavíkurborg - eignasjóður kt. 570480-0149, Borgartúni 
12-14, 105 Reykjavík, sem leigutaki, gera með sér svofelldan 
 
Viðauka I við  þrjá leigusamninga um Bæjarflöt 17  
 

1. gr. Hið leigða 
Um er að ræða leigu á verslunar- og skrifstofuhúsnæði að Bæjarflöt 17, 112 Reykjavík. Húsnæði merkt 
F2240795, samtals 978,7 fm. (885,9 birtir fm. skv. Þjóðskrá). 
 
Viðaukinn er við alla þrjá leigusamningana á milli þáverandi leigutaka og leigusala sem Reykjavíkurborg 
hafði yfirtekið: 
 

• Leigusamningur um 559,84 m2 sem er 1. hæð hússins og miðhluti 2. hæðar, dags. 30. ágúst 1999,  
• Leigusamningur um 208,81 m2 sem er hægri hluti 2. hæð hússins, dags. 18. febrúar 2001 og   
• Leigusamningur um 210,00 m2 sem er á 2. hæð hússins, dags. 19. janúar 2015,  

 
Aðilar hafa komist að samkomulagi um efni þessa viðauka við leigusamningana sem allir voru 
tímabundnir og tóku enda 31. janúar 2025. Viðauki þessi gengur framar fyrri leigusamningum.  
 

2. gr. Leiguverð 
Frá og með 1. febrúar 2025 verður húsaleiga kr. 4.281.068,- á mánuði fyrir heildar eignina. 
Virðisaukaskattur bætist ekki við leiguverð.  
 
Leigufjárhæð miðast við vísitölu neysluverðs til verðtryggingar í febrúar 2025, sem er 637,2 stig og 
breytist með henni til hækkunar eða lækkunar á eins mánaðar fresti. Leigufjárhæðin skal þó aldrei fara 
undir grunnleigufjárhæð. 
 

3. gr. Leigutími 
Leigutími leigusamninganna verður tímabundinn frá 1. febrúar 2025 til 1. júní 2025 en framlengist 
sjálfkrafa til 31. janúar 2030 tilkynni leigutaki ekki með sannanlegum hætti fyrir 1. maí 2025 að hann 
hyggist skila húsnæðinu þann 1. júní 2025.  Tilkynni leigutaki að hann hyggist skila húsnæðinu 1. júní en 
afhendi svo húsnæðið ekki fullrýmt á þeim degi framlengist samningurinn einnig sjálfkrafa til 31. janúar 
2030. Verði eftir því óskað af hálfu leigusala að bætt verði úr spjöllum eða rýrnun á hinu leigða skal 
leigutaka þó veittur sjö (7) daga úrbótafrestur. 
  

4. gr. Annað 
Að öðru leyti en því sem fram kemur í viðauka þessum, gilda leigusamningarnir sem vísað er til í 1. gr. 
viðauka þessa. 
 
Ábyrgðaraðili leigutaka, f.h. Reykjavíkurborgar, skrifar undir samning þennan með fyrirvara um samþykki 
borgarráðs sem skal liggja fyrir eigi síðar en 3. apríl 2025 en að öðrum kosti fellur samkomulag þetta 
niður og skal húsnæðið þá rýmt og afhent tafarlaust.  
 
Öllu framangreindu til staðfestingar undirrita aðilar samning þennan með rafrænum hætti í  
samræmi við lög nr. 55/2019 um rafræna auðkenningu og traustþjónustu fyrir rafræn viðskipti. 
 
 

Reykjavík,  17. mars, 2025 
 
 

F.h. Leigusala               F.h. leigutaka 
 



  

 
___________________________   _____________________________ 

Með fyrirvara um samþykki Borgarráðs. 

